
	Հ/հ
	Առաջարկության հեղինակը
	Առաջարկության    բովանդակությունը
	Եզրակացություն

	1. 
	ՀՀ արդարադատության նախարարություն
	«Եվրոպական Հանձնաժողովի և Հայաստանի Հանրապետության կառավարության միջև Միության մշակույթի և ստեղծագործ ոլորտների համար նախատեսված «Ստեղծագործ Եվրոպա» ծրագրին Հայաստանի Հանրապետության մասնակցության վերաբերյալ» համաձայնագրի կնքման առաջարկությանը համաձայնություն տալու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:
	Ընդունված է ի գիտություն

	2. 
	ՀՀ տնտեսական զար​գաց​​ման և ներդրումների նա​խա​րա​րություն        
	ԵՄ «Ստեղծագործ Եվրոպա» ծրագրին Հայաստանի Հանրապետության մասնակցության փաթեթի վերաբերյալ ՀՀ էկոնոմիկայի նախարա​րությունը դիտողություններ և առաջարկություններ չունի:

Միևնույն ժամանակ, անհրաժեշտ է հաշվի առնել, որ ԵՄ բոլոր ծրագրերին անդամակցության դեպքում մասնակից երկրների համար նախատեսված են տարեկան պարտադիր անդամավճարներ: Հետևապես, մինչև «Ստեղծագործ Եվրոպա» ծրագրին ՀՀ անդամակցության վերաբերյալ ՀՀ կառավարության և Եվրոպական հանձնաժողովի միջև համաձայնագրի ստորագրումը, անհրաժեշտ է այդ ծրագրին Հայաստանի մասնակցության տարեկան անդամավճարների համար անհրաժեշտ գումարները նախապես ներառել ՀՀ պետական բյուջեում և համապատասխան միջնաժամկետ ծախսային ծրագրերում: 
	Ներառված է  2017 թ. բյու​ջեում և միջնաժամկետ ծախսային ծրագրերում:

	3. 
	ՀՀ արտաքին գործերի նախարարություն
	Դիտողություններ չունի:
	Ընդունվել է ի գիտություն: 

	4. 
	ՀՀ ֆինանսների նախարարություն


	2-րդ հոդվածի 5-րդ մասի համաձայն՝ «Ծրագրին մասնակցելու համար Հայաստանը՝ համաձայն ստորև ներկայացված հոդված 3-ի, յուրաքանչյուր տարի ֆինանսական ներդրում է կատարելու Եվրոպական Միության ընդհանուր բյուջե»,
	Ընդունվել է: 

Խոսքը վերա​բերում է ան​դամակցության վճարին, որը ներառված է  2017 թ. բյու​ջեում և միջնաժամկետ ծախսային ծրագրերում:  

	5. 
	
	N 1 հավելվածում («Ստեղծագործ Եվրոպա»` մշակութային և ստեղծագործ ոլորտների համար Միության ծրագրում Հայաստանի մասնակցության ֆինանսական ներդրումը կարգավորող կանոններ) նշված է, որ «Ներ​դր​վող գումարի ցանկացած ձգձգում կառաջացնի Հայաստանի կողմից տույժերի վճարում»:
Տույժերի վճարմանը հանգեցնող իրավիճակներից զերծ մնալու անհրաժեշտությունից ելնելով՝ անհրաժեշտ է հստակ պատկերացում կազմել նշյալ համաձայնագրի ուժի մեջ մտնելուց հետո Հայաստանի Հանրապետության նկատմամբ երբ և ինչպիսի ֆինանսական պարտա​վորություններ են առաջադրվելու, ինչպես և ինչից ելնելով է որոշվելու կամ վերանայվելու դրանց չափը, երբ և ինչպես է դրա մասին տեղեկացվելու Հայաստանի Հանրապետությունը:  
	Ընդունվել է: 
«Հայաստանի մասնակ​ցու​թյան ֆինան​սա​կան ներ​դրումը» ձևակեր​պումը նշա​նակում է Հա​յաստանի անդամավճար: 

Նկատի ունենալով, որ ան​դամակցության գու​մարը նե​րառված է 2017 թ. բյու​ջեում և միջնաժամկետ ծախսային ծրագրերում, տույժերի վճարմանը հան​գեցնող իրավիճակներ առաջանալ չեն կարող: Բացի այդ նշյալ ընթացակարգը հա​մաձայնագրում ներկա​յաց​ված է:

	6. 
	
	Ոչ պակաս կարևոր է նաև «Ստեղծագործ Եվրոպա» ծրագրի կողմից Նախագծի շրջանակներում Հայաստանի Հանրապետությունում կատար​վելիք ներդրումների չափի որոշման և վերանայման չափանիշների և ընթացակարգի, երկրում կատարվելիք ներդրումների չափի վերաբերյալ տեղեկացման կարգի, ներդրումների կատարման ժամանակացույցի վերաբերյալ հստակ տեղեկատվությունը:
	Չի ընդունվել:

Պահանջվող հստակ տեղե​կատ​վու​թյունը ԵՄ-ն կտրա​մադրի համաձայնագրի նա​խագծի վերջնական համա​ձայ​նեց​ման ընթացքում:  



	7. 
	
	Առաջարկում ենք.
 Նախագծի 5-րդ հոդվածի 2-րդ մասում «համաձայնագրով սահմանված աշխատանքները» բառերը փոխարինել «համաձայնագիրը» բառով:
Նախագծի 5-րդ հոդվածի 4-րդ մասում սահմանել, որ համաձայնագրում կատարվող փոփոխություններն ու լրացումները ուժի մեջ են մտնում Նախագծի 5-րդ հոդվածի 5-րդ մասով սահմանված ընթացակարգով:

Նախագծի 5-րդ հոդվածի 6-րդ մասում սահմանել համաձայնագրի հայերեն և անգլերեն տեքստերի միջև հակասությունների դեպքում գերակայող լեզուն:
	Չի ընդունվել: 

Համաձայ​նագրի նա​խագծի 5-րդ հոդվածի 4-6-րդ կե​տերը՝ ՀՀ ԱԳ նախարա​րու​թյան իրա​վա​սու​թյան հար​ցեր են: Վերջիններս  համա​ձայնեցված են ՀՀ ԱԳՆ հետ և որևէ նոր խմբա​գրում չեն ենթադրում: 

	8. 
	
	Նախագծին կից Հավելված 2-ի 3-րդ կետի համաձայն` «Սույն Համա​ձայնագրի շրջանակում, Հանձնաժողովը Commission/OLAF (կեղծիքների դեմ պայքարի Եվրոպական գրասենյակը)՝ համաձայն Խորհրդի 1996թ. նոյեմբերի 11-ի No 2185/96 որոշման (Euratom, EC) լիազորվելու է Հայաստանի տարածքում իրականացնել օպերատիվ ստուգումներ և տեսչական աշխատանքներ»: Այս կապակցությամբ առաջարկում ենք Նախագծում սահմանել, որ վերոնշյալ ստուգումները և տեսչական աշխատանքները և վերջիններս իրականացնող պաշտոնատար անձանց գործողությունները չպետք է խախտեն Հայաստանի Հանրապետության ինքնիշխանությունը:
	Չի ընդունվել:

N2 հա​վելվածի 3-րդ կետով՝ OLAF-ի (Կեղծիքների դեմ պայ​քարի եվրոպական գրա​սեն​յակ) խորհրդի նոյեմբերի 11-ի No 2185/96 որոշմամբ սահ​ման​ված օպերատիվ ստուգումները և տեսչա​կան աշխատանքները, ապա վերջին​ներս կանոնա​կարգվում են նշյալ որոշ​մամբ և չեն հակասում գոր​ծող միջազգային նոր​մերին և ՀՀ օրենսդրությանը:

	9. 
	
	Միաժամանակ, գտնում ենք, որ Նախագծի հայերեն տեքստը ենթակա վերախմբագրման, քանի որ վերջինումս ներառված բազմաթիվ դրույթներ տարընթերցումների տեղիք են տալիս:
	Ընդունվել է:
Նախագիծը խմբագրվել է:


	10. 
	ՀՀ նախագահի  աշխատակազմ
	Դիտողություններ չունի:

